
Secretaria de Goberno Local
Expte 782-1102

RESOLUCION SEXTO PAQUETE MEDIDAS COVID-19

Con data 11 de marzo do 2020 a Organizacion Mundial da Saude (OMS) declarou o brote de
SARS-CoV 2 como pandemia. Por Resolucion desta Alcaldia de data 12 de marzo de 2020
acordouse a creacién dun Comité de Seguimiento de evolucion do COVID-19, coa finalidade de
analizar a situacion e propofier a implementacion das medidas que se estimen necesarias.

Realizada a reunién constitutiva do Comité na mesma data, propuxéronse unha serie de medidas
destinadas a minimizar o risco de contaxio do coronavirus COVID-19, e a proteccidn da poboacion
e dos empregados municipais, partindo das recomendacions efectuadas polas autoridades
administrativas sanitarias. Por sendas Resoluciéns desta Alcaldia de data 13 de marzo de 2020
adoptaronse acordos de modificacion do primeiro paquete de medidas, e de aprobacion dun
segundo paquete de medidas, que contemplaba, no seu apartado segundo o establecemento do
sistema atencién presencial na Casa do Concello con cita previa limitado a unha serie de oficinas.

O Consello da Xunta de Galicia, do 13 de marzo de 2020, declaraba a situacién de emerxencia
sanitaria no territorio da Comunidade Autébnoma de Galicia e activaba o Plan territorial de
emerxencias de Galicia (Platerga) no seu nivel IG (emerxencia de interese galego), como
consecuencia da evolucion da epidemia do coronavirus COVID-19.

Posteriormente por Real Decreto 463/2020, do 14 de marzo, declarouse o estado de alarma para
a xestion da situacion de crisis sanitaria ocasionada polo COVID-19.

A vista da evolucion das circunstancias, foron adoptandose novas medidas por esta Alcaldia-
Presidencia, e neste intre compre a adopcion de novas medidas propostas na reuniéon do Comité
de Seguimento de data 17 de marzo de 2020 para garantir o cumprimento das indicacions
sanitarias e de seguridade formuladas polas autoridades competentes.

No exercicio das competencias que a normativa vixente en materia de réxime local lle confire a
esta Alcaldia-Presidencia en canto & direccion da politica, o goberno e a administracion municipal,
asi como o establecemento das directrices xerais da accion de goberno municipal e o
aseguramento da sUia continuidade, contidas no artigo 124.4.a) e c), respectivamente, da Lei
711985, de 2 de abril, Reguladora das Bases do Réxime Local, e Lei 5/1997, do 22 de xullo, de
Administracion Local de Galicia, de conformidade coas medidas previamente adoptadas por esta
Alcaldia no marco do seguimento da situacion e de conformidade co establecido no Real Decreto
463/2020:

RESOLVO
Primeiro.- Instar a area de goberno de Benestar Social a conceder a aquelas familias con nenos
e nenas con renda per cépita familiar inferior a 300€, unha axuda de emerxencia para afrontar as

necesidades de alimentos dos menores dada a delicada situaciéon socioeconémica.

Segundo.- Instar & area de goberno de Benestar Social a posta en marcha dun programa de
acompafiamento telefénico &s persoas da terceira edade para evitar os efectos do aillamento.

Terceiro.- Instar & area de goberno de Seguridade a activacién do PEMU, coa finalidade de

operar como mecanismo de coordinacidbn para o cumprimento polos servizos de intervencion
municipais das obrigaciéns impostas polo estado de alerta.

Cuarto.- Habilitar prazas de estacionamento preferente para os servizos sanitarios que presten
atencion domiciliaria como consecuencia da crise xerada polo COVID-19.

Quinto.- Expedir os documentos identificativos de acreditacion para o persoal municipal que non
poida desempefiar as suas funcions mediante traballo no presencial.

Sexto.- Dar conta da constitucién da Xunta Local de Seguridade.

Sétimo.- A presente resolucion tera efectos a partires da sla data e ata o 29 de marzo, sen
perxuizo da sta ampliacién si asi o requiren as circunstancias, conforme a declaracién do estado
de alarma.

Oitavo.- Dar publicidade deste acordo mediante todos os medios internos e externos dispofiibles,
procurando a maxima difusién a cidadania.

CCA

O ALCALDE-PRESIDENTE- ABEL CABALLERO ALVAREZ.
Dou fe. A SECRETARIA DO GOBERNO LOCAL-M2 CONCEPCION CAMPOS ACUNA

